ՀԻՄՆԱՎՈՐՈՒՄ
« Կերերի  և կերային հավելումների արտադրությանը, ինչպես նաև  կերերի և կերային հավելումների   օգտագործմանը ներկայացվող պահանջները  սահմանելու մասին » ՀՀ կառավարության որոշման նախագծի ընդունման  անհրաժեշտության վերաբերյալ
1. Իրավական ակտերի անհրաժեշտությունը

Նախագծի ընդունման անհրաժեշտությունը առաջացել է 2014 թվականի հունիսի 21-ին ընդունված  «Կերի մասին» Հայաստանի Հանրա​պետության օրենքի 7-րդ հոդվածի 5-րդ  մասի,  ՀՀ կառավարության 2011 թվականի նոյեմբերի 17-ի նիստի թիվ 45 արձանագրային որոշման N2 հավելվածի 9.1 կետի, ՀՀ վարչապետի 2014 թվականի հոկտեմբերի 6-ի թիվ 984-Ա որոշման N4 հավելվածի 1-ին կետի կատարումն  ապահովելու նպատակով, ինչպես նաև  ՀՀ վարչապետի 2012 թվականի հոկտեմբերի 15-ի թիվ 995-Ա որոշմամբ հաստատված հավելվածի՝ անասնակերի օրենսդրության մոտարկման շրջանակներում   Եվրոպական Պառլամենտի և Խորհրդի Կերերին ներկայացվող հիգիենիկ պահանջները N183/2005 կանոնակարգի մոտարկման պահանջից: Կերերի արտադրության, ինչպես նաև  կերերի, կերային հավելումների    օգտագործման որակն ու անվտանգությունն ապահովելու համար անհրաժեշտ է հստակ  սահմանել վերջիններիս արտադրությանը  և օգտագործմանը ներկայացվող   պահանջները, և հսկողություն իրականացնել դրանց կատարման  նկատմամբ՝ սկսած առաջնային արտադրությունից  ներառյալ նաև  շուկա մուտք գործելը:

2.Ընթացիկ իրավիճակը և խնդիրները

Անասնապահության զարգացման գլխավոր նախադրյալներից մեկը անվտանգ և որակյալ կերի արտադրությունն է: Հաշվի առնելով այն հանգամանքը, որ Հայաստանի Հանրապետությունում ձկնաբուծության, խոզաբուծության և թռչնաբուծության բնագավառներում օգտագործվող  կերերը հիմնականում ներմուծվում են արտերկրից, անհրաժեշտություն է առաջանում աջակցել տեղական արտադրողներին կերարտադրության զարգացման գործում: Կերերի պատրաստման, ինչպես նաև  կերերի, կերային հավելումների    օգտագործմանը ներկայացվող  պահանջների կատարումը կհանգեցնի վերջիններիս  անվտանգության բարձր մակարդակ ապահովելուն:

3.Տվյալ բնագավառում իրականացվող քաղաքականությունը

Բնագավառում իրականացվող քաղաքականությունը ներառում է կերերի արտադրությանը, ինչպես նաև  կերերի, կերային հավելումների օգտագործմանը ներկայացվող  պահանջները սահմանող իրավական ակտի մշակումն և ընդունումը:

4.Կարգավորման նպատակը և բնույթը

Որոշման նախագծի ընդունման  նպատակն է կերերի անվտանգ արտադրության և օգտագործման բարձր մակարդակի ապահովումը՝  հաշվի առնելով հետևյալը.
ա) Կերերի արտադրությամբ զբաղվող  տնտեսավարող սուբյեկտների պարտականությունները և դրանց պահպանումը:
բ) Կերարտադրության ողջ շղթայի ընթացքում կերերի անվտանգ լինելը   սկսած կերերի առաջնային արտադրությունից մինչև ավելի բարձր մակարդակը և շուկա մուտք գործելը:
5.Նախագծի մշակման գործընթացում ներգրավված ինստիտուտները և անձինք

ՀՀ կառավարության որոշման նախագիծը մշակվել է  ՀՀ ԳՆ սննդամթերքի անվտագության պետական ծառայության կողմից:

6.Ակնկալվող արդյունքը


Որոշման ընդունմամբ ակնկալվում է անվտանգ և որակյալ կերի արտադրություն և օգտագործում: Որոշմամբ սահմանվող կանոնները հիմք կհանդիսանան  կերերի արտադրությամբ զբաղվող տնտեսավարող սուբյեկտների համար անվտանգ և որակյալ  կեր արտադրելու գործընթացում:

Հայաստանի Հանրապետության գյուղատնտեսության 
նախարարության սննդամթերքի անվտանգության
պետական ծառայության պետ՝ 







                                            

          Ա. Հայրապետյան

